
Сўнги пайтларда СБК континиум доирасида юрак етишмовчилиги сурункали 

буйрак касаллиги билан биргаликда кечишига катта эьтибор берилмоқда. Юрак-қон 

томир асоратлари ривожланишида буйраклар мухим роль ўйнайди. Касалликни 

башорат қилиш ва даволаш динамикасида омилларни ўрганиш муҳим ҳисобланади. 

Қуйида СБК ривожланишининг асосий патофизиологик механизмлари, диагностик 

маркерлари ҳамда даволашнинг жаҳон тажрибаларига таянган янгича ёндашув 

усуллари келтириб ўтилди. 

Тадқиқот мақсади: сурункали буйрак касаллиги бўлган беморларда периндоприл 

препаратининг клиник самарадорлигини ўрганиш. 

Материаллар ва тадқиқот усуллари: Ушбу мақолада 46 CБК билан касалланган 

беморларни ўрганиш натижалари келтирилган. Беморларнинг ўртача ёши 54,6 ± 12,8 

ёшни ташкил етди. Намуналар Ўзбекистонда туғилган ва бир-бири билан ҳеч қандай 

алоқаси бўлмаган ўзбек миллатига мансуб шахсларни ўз ичига олган. Клиник ва 

диагностик текширув Тошкент тиббиёт академияси 2-сон факультет ва госпитал 

терапия, нефрология ва гемодиализ кафедраси ҳодимлари томонидан Тошкент вилояти 

ихтисослашган соматика шифохонаси терапия бўлимида амалга оширилди. Беморларга 

анъанавий даво билан биргаликда периндоприл препарати қўшиб берилди. Натижалар 

бемор келган куни ва 1 ойдан сўнг солиштириб ўрганилди. Беморларда натижалар 

қуйидагича бўлди.  

Даволашгача: АҚБ-149±12,1/94±3,5мм.сим.уст.; ЗҲ (ФВ) – 53,2±2,4%; мочевина – 

9,2±2,4ммоль/л; креатинин – 162,5±12,8мкмоль/л; КФТ – 44,5±6,3мл/мин/1.73м2. 

Даволашдан сўнг: АҚБ-130±7,2/82±3,2мм.сим.уст.; ЗҲ (ФВ) – 55,2±1,1%; мочевина – 

8,3±1,5ммоль/л; креатинин – 131,3±11,5мкмоль/л; КФТ – 52,5±7,2мл/мин/1.73м2.  

Хулоса: Шундай қилиб, СБК билан оғриган беморларда периндоприлни қўллаш 

давомида қон босимининг меъёрий кўрсаткичларга тушишига, зарб ҳажмининг 

ишончли даражада кўтарилишига, мочевина ва креатинин даражасининг сезиларли 

даражада пасайишига олиб келди ва шу билан сурункали буйрак касаллиги бўлган 

беморларда буйраклар функционал ҳолатини яхшиланишига олиб келди. Бизнинг 

тадқиқотимиз тўғрилигини тасдиқлаш учун беморларнинг катта гуруҳи билан узоқроқ 

тадқиқотлар талаб этилади. 

